
ООН-дин  штаб-кварти-
рада  килигдай  гзаф  крар
авай. Амма  вирида Аме-
рикадин ва  Россиядин
президентрин  рахунар
гуьзлемишзавай. Барак
Обама  рахун  патал  три-
бунадиз  хкаж  жезвай  ара-
да, Владимир Путин  Нью-
Йоркдин  аэропортуна  са-
молетдин  гурарай
эвичIзавай. Америкадин
президентди  рахун  патал  ганвай
I5  декьикьа  кьведра  артухарна.
Адахъ  лугьудай  ихтилатар   гзаф
авайни,  тахьайтIа  вич  рахазмаз
Владимир  Путинни  агакьна
кIанзавайни  чидач. Амма  аламат
арадал  атанач.

    Россиядин   лидер  дуьз  гра-
фикда  къалурнавайвал  агакьна ва
регламент  хвена.  Диалогдин   жуь-
реда  ван  авур   мецин дуэл  гьихь-
тинди   жедайтIа,   государствойрин
кьилерин  рахунрилай  гуьгъуьниз
гъавурда  акьуна.

  Барак Обама, США-дин  пре-
зидент : « Вири  дуьньяда  чун  къе-
непатан  дявейри, территорийрин
гьуьжетри,  диндин  дявейри  гума-
нитарный  бедбахтвилер  ва  тер-
рориствилин  анклавар  арадал
гъизвай  тарихдин  тарсар  кваз
такьазвай  уьлквейриз  акси  акъ-
вазна  кIанзава».

Владимир  Путин,  РФ-дин
президент:  «Дуьньяда  виридалай
вине   авай  са  центр  арадал  атан-

ГЬАФТЕДИН  КЬИЛИН  ВАКЪИА

ва. Гьа  чIавуз,и    пирамидадин
кукIвал  хьайибурун  темягь ачух  хьа-
на: эгер  чеб  ихьтин  гужлубур  ва
кьетIенбур  ятIа,  абуруз  вуч
ийидатIа,  виридалай  хъсандиз   чиз-
вайдай  гьисабзава».

  Барак  Обама: «Месела,  Ливия.
Чна   Ливиядин  халкьдиз  зулумкар-
ди  идара авунал  эхир  эцигиз  куь-
мек  ганатIани,  и  вакуум   ацIурун
патал  чи  коолициядивай   мадни
гзаф  ийиз   жедай  ва ам  гзаф  аву-
низ   мажбурни  тир».

  Владимир  Путин:  «Зулум,
акьалтIай  кесибвал,  социальный
бедбахтвал, куьн  гила  гъавурда
кьванни  акьазвани, куьне  вуч
авунатIа? Амма   заз   и суал  гьава-
да    амукьиз  кичIезва. Вучиз
лагьайтIа, вичин  дибда вич-вичихъ
агъуннавайвал,  вичин
кьетIенвилихъ  ва   жазаламиш   та-
вунихъ  инанмишвал авай  полити-
кадикай  отказ авунвач».

Барак  Обама:   «Экстремистри-
вай  чал  гъалибвал  къачуз  жедач.
Военный  къуват  чарасуз  я, амма

Сирияда  авай  гьалар  гьалун  па-
тал  бес  туш».

 Владимир Путин: «Эхирни,
хиве  кьуна  кIанда. Президент  Аса-
дан   гьукуматдин  кьушунрилай,
гьакI  курдрин  ополчениедилай
гъейри  Сирияда «Исламдин  госу-
дарстводихъ» ва  террористрин
маса  организацийрихъ галаз  мад
садани  женг  чIугвазвач».

Барак Обама: «Ихьтин   логика-
дай  чна   гъили авунвай  бомбаяр
жуван  халкьдал  гадарзавай Асад
хьтин  зулумкаррин  тереф  хвена
кIанзава, вучиз  лагьайтIа  альтер-
натива  мадни  пис  я».

Владимир Путин :«Лугьуниз
мажбур  жезва,  эхиримжи  вахтара
чи  ихьтин  намуслу  ва   дуьз  эгечIун
Россия  дамах къачун    хкаж хьунай
тахсирлу  авун   патал  себеб  яз
ишлемишзава. На  лугьуда,гьа  и
кардикай  рахазвайбуру  са  жуьре-
дани  дамахар  ийизвач. Амма  кар
Россияди  дамах къачунал  алач.
Кар  алайди   дуьньяда  арадал
къвезвай  гьалар  эхиз   тахьунал
ала».

  Барак  Обама: «Дуьньядин
жуьреба-жуьре   паяра   культура-
дин  адетрилай  аслу  яз   демокра-
тияди  жуьреба-жуьре  формаяр кьа-
булун  мумкин я, амма  демократия-
дин  дибдин  принципар  вири  дуь-
ньяда   сад я. Демократияди  чун
дуьньяда виридалайни  гужлу    на-
ция  авуна».

 Владимир Путин: «Инал   кол-
легайри гьеле  вичикай  лагьай  го-
сударстводин суверенитет  вуч   затI
я?  Им  виридалай  вилик  азадви-
лин  месэла я, гьар са  касди, халкь-
ди, государстводи  вичин  кьисмет
азаддиз  хкягъун».

   «  Дипломатический   покер-
дай   Путина  Обама   тухвана.

ООН-дин  Генассамблеядин  70- сессия кьилин   вакъиа хьай-
иди  инанмишвилелди  лугьуз  жеда. I50 –далай гзаф  уьлквеяр-
иштиракчияр, къецепатан  крарин  министррин  рекорддин
кьадар (лап I92!), Римдин  папа  Францискадин  рахунар, нарази-
вал  малумарун яз  залдай  экъечIай  Украинадин  делегация,
сив  кьакьунзавай  Керри.

МАЛИМРИН СУВАР

АДЕТ ТИРВАЛ, гьар йисуз
5-октябрдиз уьлкведа хьиз, чи
райондани малимдин югъ шад
гьалара къейдзава. И сефер-
дани Россиядин халкьарин
адетдин культурадин центрдин
чIагурнавай зал суварин ишти-
ракчийрай ацIанвай. Чпин за-
лан, амма мергьяметлу зегь-
метдиз къимет гунилай ,гьуьр-
мет авунилай ва абуруз ихьтин
шад гьалара сувар къурмишу-
нилай абур гзаф рази тирди
абурун гъилеравай цуьквери,-
чинал алай хуш хъуьруьни лу-
гьузвай.
Ингье шад мярекат мали-

мар тир Т.Къурбановани (Кчун-
къазмаяр) ва Л.Абасовади (Та-

гьирхуьруьнкъазмаяр) тебрик-
дин гаф рахуналди ачухна. Сиф-
те гаф «Магьарамдхуьруьн рай-
он» МР-дин кьил Агьмедов Фа-
рид Загьидиновичаз гана. Фарид
Загьидиновича акьалтзавай не-
силдиз чирвилер ва тербия гуз-
вай, четин, важиблу ва жавабдар
пешедин иесияр тир малимриз
чпин сувар мубаракна.

-Къе уьлкведа санлай обра-
зованиедин системада чIехи де-
гишвилер физвайла малимдин
хиве авай везифаяр, жавабдар-
вал мадни артух хьанва. Малим-
дин зегьметдилай инсандин, ин-
сандилай обществодин, обще-
стводилай уьлкведин гележег
аслу жеда. Иниз килигна хъсан
гележегдик умуд кваз, вири къу-
ватар эцигна зегьмет чIугуна
кIанда. Алатай кIелунин йисуз
ЕГЭ-рин нетижаяр разивал ийи-
дай гьалда авачирди ва и месэ-
ладиз кьетIен фикир гана
кIанзавайди къейдна.
Ахпа Фарид Загьидиновича

райондин школайрин са жерге
малимрив РФ-дин умуми образо-
ваниедин гьуьрметлу тIварар
ганвайдан гьакъиндай удостове-
ренияр, РФ-дин ва РД-дин обра-
зованиедин ва илимдин мини-
стерствойрин, «Магьарамдхуь-

руьн район» МР-дин Гьуьрмет-
дин грамотаяр вахкана.
Гуьгъуьнлай райондин об-

разованиедин управлениедин
начальник У. Абейдулаева об-
разованиедин хиле
кIвалахзавай вирибуруз и су-
вар тебрикна ва идалай кьу-
лухъни абурухъ кIвалахда
агалкьунар, хъсан нетижаяр
аваз давамардай къуватар
хьун мурад тирди лагьана.
Ахпа мярекатдин шад пай,

концерт башламиш хьана.
А.Къарибова, Ф.Букаровади,
Э.Ризаевади, «Ялцугъ» ансам-
блди, Б.Эскендерова, ашукь
Айдуна тамамарай манийри
Магьарамдхуьруьн юкьван
школайрин аялри авур кьуьле-
ри иштиракчийрин гуьгьуьлар
шадарна. Иллаки
ЦIелегуьнрин школадин дирек-
тор С. Жафаровани малим
С.Асанбековади,ученик На-
жмудинани малим З.Гьажиму-
радовади санал ягъай маний-
ри мярекат халис сувариз эл-
къуьрна.
Суварин шадвилер хуьрера

давамарна.

             А. АЙДЕМИРОВА.
Шикилра:  Фарид Загьи-

диновича малимриз тебрик-
завай вахт, суварин шадви-
лер.

Установлен порядок принятия решения  о допуске лиц,
имевших судимость,  к педагогической или связанной
          с ней  предпринимательской деятельности
Постановлением Правитель-

ства РФ от 05.08.2015 N 796 ус-
тановлен порядок принятия ре-
шения о допуске лиц, имевших
судимость, к педагогической или
связанной с ней предпринима-
тельской деятельности.
Решение принимается Ко-

миссией по делам несовершен-
нолетних и защите их прав в
отношении лиц, имевших суди-
мость, а также лиц, уголовное
преследование в отношении
которых по обвинению в совер-
шении этих преступлений пре-
кращено по нереабилитирую-
щим основаниям.
Речь, в частности, идет о

преступлениях небольшой и
средней тяжести против жизни
и здоровья; свободы, чести и
достоинства личности; семьи и
несовершеннолетних; здоровья
населения и общественной

нравственности; основ конститу-
ционного строя и безопасности
государства; общественной безо-
пасности.
Информирование о наимено-

вании и местонахождении комис-
сии, а также порядке принятия
решения осуществляется выс-
шим исполнительным органом го-
сударственной власти субъекта
РФ путем размещения соответ-
ствующей информации в инфор-
мационно-телекоммуникацион-
ной сети "Интернет".
Заявитель или его представи-

тель обращается в комиссию с
собственноручно подписанным
заявлением. Указаны требования
к содержанию такого заявления,
а также документы, которые не-
обходимо к нему приложить. За-
явление регистрируется комисси-
ей в течение 3 рабочих дней со
дня поступления в комиссию, а

решение принимается в тече-
ние 30 дней со дня регистрации.
Комиссия вправе проверять

достоверность сведений, доку-
ментов и материалов, указан-
ных заявителем, путем направ-
ления соответствующих запро-
сов и приглашения на заседа-
ния комиссии ответственных
лиц.
Решение принимается ко-

миссией в отсутствие заявите-
ля и иных лиц открытым голо-
сованием. При равенстве голо-
сов председательствующий
имеет право решающего голо-
са. О принятом решении на том
же заседании объявляется зая-
вителю.

                  А. МУКАИЛОВ,
         помощник прокурора
    района, юрист 1 класса.

        С 1 июля 2015 года вступили в силу Правила
формирования и ведения единого реестра проверок
Постановлением Правитель-

ства Российской Федерации от
28.04.2015 № 415 утверждены
Правила формирования и веде-
ния единого реестра проверок.

Единый реестр проверок со-
держит информацию о плановых
и внеплановых проверках юриди-
ческих лиц и индивидуальных
предпринимателей, проводимых
в соответствии с Федеральным
законом «О защите прав юриди-
ческих лиц и индивидуальных
предпринимателей при осуществ-
лении государственного контроля
(надзора) и муниципального кон-
троля».

Так, в Едином реестре прове-
рок содержится следующая ин-
формация:

а) информация о проверке,
содержащая:

дату и номер распоряжения
или приказа руководителя (заме-
стителя руководителя) органа
контроля о проведении проверки;

даты начала и окончания про-
ведения проверки;

правовые основания проведе-
ния проверки, в том числе подле-
жащие проверке обязательные тре-
бования и требования, установлен-
ные муниципальными правовыми
актами;

вид проверки (плановая, вне-
плановая);

форму проверки (выездная, до-
кументарная);

сведения о согласовании про-
ведения проверки с органами про-
куратуры в случае, если такое со-
гласование проводилось;

сведения о включении плано-
вой проверки в ежегодный сводный
план проведения плановых прове-
рок;

б) информация об органе конт-
роля;

в) информация о лице, в отно-
шении которого проводится про-
верка;

г) информация об уведомлении

проверяемого лица о проведении
проверки с указанием даты и спо-
соба уведомления в случаях, пре-
дусмотренных Федеральным за-
коном;

д) информация о результатах
проверки;

е) информация о мерах, при-
нятых по результатам проверки;

ж) информация об отмене ре-
зультатов проверки в случае,
если такая отмена была произве-
дена.

Предоставление информа-
ции, содержащейся в едином ре-
естре проверок, осуществляется
посредством обеспечения досту-
па к единому реестру проверок на
безвозмездной основе.

                           З. АЙБАТОВ,
                старший помощник
                   прокурора района,
                        юрист 1 класса.

  РЕСПУБЛИКА  ДАГЕСТАН СОБРАНИЕ ДЕПУТАТОВ МУНИЦИПАЛЬНОГО РАЙОНА
                                                «МАГАРАМКЕНТСКИЙ  РАЙОН»

   « 08 »      09        2015г.                                                                                                         с.Магарамкент
                                            РЕШЕНИЕ № 229-VCД

Об установлении значений корректирующего коэффициента базовой  доходности К2 для отдельных видов
предпринимательской деятельности на  территории  муниципального района «Магарамкентский район».

В соответствии с главой 26.3.Налогового кодекса Рос-
сийской Федерации и Федеральным законом от 6 октяб-
ря 2003 года № 131-ФЗ «Об общих принципах организа-
ции местного самоуправления в Российской Федерации»
Собрание депутатов муниципального района «Магарам-
кентский район» РЕШАЕТ:

1. Установить на территории муниципального района
«Магарамкентский район» значения корректирующего
коэффициента базовой доходности К2, учитывающего со-
вокупность особенностей ведения предпринимательской
деятельности при исчислении суммы единого налога на
вмененный доход для отдельных видов деятельности в
размерах, согласно приложению №1 к настоящему ре-
шению.

2. Признать утратившими силу решение Собрания
депутатов муниципального района от 6 августа 2014 года
№186-VСД «Об установлении значений корректирующе-

го коэффициента базовой доходности К2 для отдельных ви-
дов предпринимательской деятельности на территории му-
ниципального района «Магарамкентский район» и Решение
Собрания депутатов муниципального района от 28 октября
2014 года «О внесении изменений в решение Собрания де-
путатов МР  «Магарамкентский район» от 6 августа 2014 года
«Об установлении значений корректирующего коэффициен-
та базовой доходности К2 для отдельных видов предприни-
мательской деятельности на территории муниципального
района «Магарамкентский район».

3. Настоящее решение вступает в силу с 1 января 2016
года.

4. Опубликовать настоящее решение в районной газете
«Самурдин сес» и разместить на официальном сайте Адми-
нистрации МР «Магарамкентский район».

                                     Глава муниципального района
                                                                 Ф.З. Ахмедовэ.

ЦIИЙИ  КТАБАР

 «ДУЬНЬЯДИЛАЙ
ЦIАР  ИЛИТIНА…»
 МУРАДАЛИЕВ  гьажи Желил Пиралиевичан цIийи  ктаб-

диз  гьа  ихьтин  тIвар  гана. Зи  фикирдалди, и  кардихъ се-
бебни  авачиз  туш. Авторди    вич  берекатлу  зулухъай  и
дуьньядиз  атайди,вичи  хкягъай   яратмишунрин  рехъни   гьа
зул  хьтин  бегьерлуди  хьайиди хиве  кьазва. Гьакъикъатдани
гьакI  я. Им  шумуд  йис  я  ада   литературадал  рикI  алайбу-
рун  суфрадал  гьар  зулухъай  вичин  яратмишунрин  цIийи
ктаб  эцигиз. На  лугьуда, им  чIуриз  тежедай  адетдиз,
кIелдайбурун  вилик  буржидиз  элкъвенва.

   Квекай  я  гьажи  Желилан  цIийи  ктаб?  Идан  гьакъин-
дай  авторди  адаз  ганвай  «Дуьньядилай  цIар   илитIна…»
кьили  ачухдиз  лугьузва. Авторди  хиве  кьазвайвал,  и ктаб
адан  гафни, сесни,   гьевесни,нефесни  я.  Ада  ктабни  гьакI,
хабар  гунилай   башламишзава:

ЦIусад  лагьай  ктаб  я  им  кхьенвай,
РикIин  михьи  гафаралди  ифенвай,
Гуьзлемишда  кIелдайбурун  къимет за.
 Автор   тергнавай  кьван синин  хуьрерикай, Самур  вацI

хьиз  авахьна   физвай  уьмуьрдикай, дяведин аялрин  залан
йисарикай  гъавурда  аваз  рахазва.

Ктабда  «Дуьньядилай  цIар   илитIна…»  кьилихъ  галаз
ганвай  шиирри  кьилин  чка  кьунва. Чи  уьмуьрдин,  яшайиш-
дин,  инсанрин  алакъайрин  гьакъиндайни  кхьенвай  шиирар
фикир   желбдайбур  хьанва.

 «Поэзия   прозада»   кьилихъ  галаз  ганвай материалри
чи  тарихдиз сиягьат  ийизва,  абуру  чи алатай  девирар,ке-
чирмишай  уьмуьрар рикIел  хкизва, машгьур  ксарикай  бая-
нар  гузва.

 Са  гафуналди, гьажи Желил  Мурадалиеван   цIийи «Дуь-
ньядилай  цIар    илитIна…» ктаб  кIелдайбур   патал хъсан
савкьват  я. Ам кIела, и  кардихъ  куьнни  инанмиш  жеда.

                                                             Фикрет  ГЬАЖИЕВ.

Дуьньядилай цIар илитIна фенай зун,
Къаракъумрай, къизилкъумрай яз яргъун,
Башламишнай за Анакуьр вацIалай.
Азербайжан зун патал я Низами,
Бажарагълу адан халкьар, чи къунши.
Физ-хуькведа чи сергьятдин кьацIалай.

Ашхабадда Махтум-кули сифте заз,
Таниш хьана туьркмен халкьдин шаир яз,
Им за сифте мани кхьей чка я.
Амма, Ташкент зун патал са негъил я,
Илим къачуз кIандай касдиз са гьуьл я,
Ам зи рикIе ялав куькIвей ака я.

Им Алишер Навоидин меркез я,
ЧIехи шаирдин, алимдин са мез я,
Адан Хамсе кIелун кьисмет хьана заз.
Рудакидин, Ашрафидин, Жамидин
«Шаирдин рикI» кхьей гьакI Ниязидин,
Бажарагълу эсерри руьгь гана заз.

                 *       *       *
Дуьньядилай цIар илитIна фена зун,
Дуьшуьшрикай Сад Аллагьди хвена зун,
Китайдин цал, Байкал, Амур ва Хасан,
Кефер патан яргъи вацIар ва тамар,
Чукоткадин, Камчаткадин девлетар,
Яшайишдин къулай шартIар лап хъсан.

Гегьенш я чи диде Ватан кьуд патахъ,
Са хизан хьиз инанмиш я сад садахъ,
Хийир-шийир са суфрадал ала чи,
Дин айру я, чIал айру я, халкьарин,
И кардивай жезвач араяр  серин
Динэгьлийриз сад хьиз гьуьрмет ава чи.

Са гафар я чаз Рутул хьун ва Хасан,
КIанзавайди виридан гьал хьун хъсан,
Агьалийрин ихтиярар сад я чи,
Эдебият шегьерринни хуьрерин,
Барабар я, агьалийриз аферин.
Гьа и кардал вири халкьар шад я чи.

М. ЖЕЛИЛ

ВИРИ  КЪУЛЛУГЪАР - СА  ЦЕНТРДАЙ
КЪУЛАЙНИ Я, РЕГЬЯТНИ

ГЬАР СА  ИНСАНДИХЪ
вичин   къайгъуяр  жезва:
паспорт  къачун ва я  деги-
шарун, аял  хун, жуван  кар
ачухун, эменни  регистрация
авун ва я социальный   кье-
зилвилер ва  компенсацияр
къайдадиз  гъун. Гила  чара-
суз  и дердияр ва   докумен-
тар Магьарамдхуьруьн  рай-
ондин   агьалийривай  гзаф
везифайрин   центрдин  куь-
мекдалди  туькIуьриз  жеда.
Гьар юкъуз сятдин  муьжуь-
далай   сятдин
ц Iемуьжуьдалди  ара
датIана,  къулай  шартIара.
Алай  вахтунда  МФЦ-ди  го-
сударстводин  ва  муници-
пальный къуллугърин 200
жуьре  тамамарзава.

       МФЦ-ди  гьикI
       кIвалахзава?
  МФЦ-ди  са  дакIардин

бинедал алаз  кIвалах  аву-
нин  нетижада  арзачи  МФЦ-
диз  анжах  кьве  сеферда

къвезва: садра  документар
вугун  патал,  кьвед лагьай  се-
ферда  къуллугъдин  нетижа
вахчун  патал, къуллугъ авунин
вири крар арзачидин  иштирак-
вал авачиз  кьиле  физва. Гьа
и карди  адаз  вахт  ва  пул кье-
нятдай  мумкинвал  гузва. Ву-
чиз  лагьайтIа, гила  арачийрин
куьмекдихъ  къекъуьнин  ва  я
документар  туькIуьрун  «йиги-
нардай»  маса  рекьерихъ
къекъуьнин   чарасузвал
амукьзавач. МФЦ-ди  чилин,
эменнидин,  паспортрин,  со-
циальный  ва   гзаф  маса
къуллугъар   тамамарзава. До-
кументар  МФЦ-да  туькIуьрун
неинки  къулай я, гьакI  ужузни
акъваззава. Са  госпошлина
гун  бес  жезва.Идалайни  ала-
ва ,  эгер  документар
туькIуьрдайла  маса   месэла-
яр арадал  атайтIа,  МФЦ-ди  а
месэлаяр  арзачидин  иштирак-
вал  авачиз  гьалзава ва  ам
къуллугъ  авун кьиле  физвай
гьалдикай  хабардар  ийизва.

      МФЦ-дин  кIвалах
         ашкаради я
МФЦ-дин  артуханвал     ий-

извай  къуллугърин  ашкаравал
я. И  кар патал  операторрин
дакIарра   электронный  нубат,
видео  ва  аудиозапись  ава.
МФЦ-дин  операторри  къуллугъ
авун  патал документар  кьабул-
зава, ахпа  кIвалах, МФЦ-дай
документар  агакьзавай  власт-
дин  органрин ва  учреждений-
рин  къуллугъчийрихъ  галаз
кIвалахзавай экспертри  кьилиз
акъудзава. ИкI,  чиновникди
къуллугъ  авунихъ  авай  хсуси
интерес  арадай  акъатзава,не-
тижа яз, коррупциядихъ  галаз-
ни женг  чIугун  жезва.

РикIел  хкизва: I-октябрди-
лай  пуд  жуьредин  пособийрин
(гьар вацран,  гелкъуьнин ва са
сеферда тир)  документар  кьа-
булзава.

                          МФЦ-дин
         Магьарамдхуьруьн
   районда авай филиал.

     Хванахавилин   югъ
ДАГЪУСТАН Республикадин милли политикадин рекьяй

министерстводин 25 йис тамам хьун къейд ийидай суварин ва РД-дин милли
политикадин рекьяй министерстводин «Хванахавал» проект уьмуьрдиз
кечирмишунин сергьятра аваз Дербент районда Дагъустандин тlвар-ван авай
политический деятель, РД-дин милли политикадин рекьяй сад лагьай
министр Магьамед-Салигь Гусаеван экуь къамат рикlел хуьниз бахшна сувар
кьиле тухвана.


